
ТАЛАБАЛАГА ҚЎЛЛАМА
	Сиз А қисмдаги ихтиёрий ИККИ ва Б қисмдаги БИТТА саволни танлаб олишингиз керак.


Ҳар бир саволга жавоб дафтарнинг янги бетидан бошланади ва савол рақами кўрсатилади.
ИМТИҲОНОЛДИ ИМТИҲОН ОЛУВЧИ ТОМОНИДАН ТУШУНТИРИШ БЕРИЛМАГУНЧА САВОЛЛАРГА ЖАВОБ ЁЗИШНИ БОШЛАМАНГ.

3дан  1-бет

А қисм: 

Ушбу қисмдан исталган ИККИ саволга жавоб беришингиз керак. 
1-савол.

 
Жиноят процессининг бешта босқичи бўлиб, улар: а) жиноят ишини қўзғатиш,
  б) суриштирув ва дастлабки тергов, в) жиноят ишини судда кўриш учун тайинлаш ва суд муҳокамаси, г) ҳукм, ажрим, қарорларнинг асослилиги, қонунийлигини текшириш д) ҳукмни ижрога қаратиш.

Савол: Ҳар бир босқичларда процесс иштирокчилари  қандай мустақил вазифаларига эга?

Ҳар бир босқичда  расмийлаштириладиган процессуал ҳужжатларни номини айтинг?

[35 балл]
2-савол.
Жиноят процессида ижтимоий муносабатлар қонун билан белгиланган шакл асосида амалга оширилади. Жиноят ишини судда кўришда қонунийлик ва асосланганликни таъминлашда қонун билан белгиланган жиноят ишларини тўғри қўзғатиш, тергов қилиш, кўриб чиқиш ва ҳал этиш, ҳукм (ажрим, қарор)нинг ижро этилишини таъминлашда жиноят ишини судда кўриш вазифаларини амалга ошириш воситалари – процессуал кафолатлар муҳим ўрин тутади.

Савол: Процессуал кафолатлар деб нимага айтилади?

Жиноят процесси иштирокчиларига қандай кафолатлар берилган.

[35 балл]
3-савол.
Жиноят-процессуал фаолият жиноят процесси ва жиноят процессуал     муносабатларни ўз ичига олади. Қонунчиликда  процесс иштирокчиларининг  фаолияти ҳақида тушунчалар берилган.

Савол: Жиноят-процессуал фаолият деганда нимани тушунасиз? Жиноят процессида иштирокчиларнинг фаолияти ҳақида фикр юритинг?
[35 балл]
4-савол.
Жиноят ишларини юритиш тартиби барча судлар, прокуратура, тергов ва суриштирув органлари, адвокатура, шунингдек, фуқаролар учун ягона ва мажбурий қоидалардан иборат. Давлат органи ва мансабдор шахс жиноят ишининг тергови ва суд муҳокамаси чоғида фақат қонунда кўрсатилган ҳуқуқ ва ваколатлар доирасида ҳаракат қилади ва уларга тўла риоя қилиб қарорлар чиқаради.
Савол: Жиноят процессида иштирок этадиган шахслар қонунда тақиқланмаган қандай восита ва усуллардан фойдаланишлари мумкин? 

Улар юзасидан қандай қарорлар қабул қилади .

[35 балл]
5-савол.
        Жиноят процессуал меъёрларига риоя қилишда Ўзбекистон Республикаси Олий суди Пленуми ва Раёсати томонидан чиқарилган қарорлардаги қонунга мувофиқ берилган тушунтиришлар ва йўл-йўриқлар ҳам инобатга олинади.

Савол: Жиноят процессуал ҳуқуқи соҳасига таалуқли бўлган Олий суд Пленуми қарорлари хусусида  санаб ўтинг ва тушунтиришлар беринг.
[35 балл]
6-савол.
 Ўзбекистон Республикаси Бош прокурори ЖПК меъёрларига, улардаги процессуал талабларга аниқ ва тўла риоя этилишини таъминлаш мақсадида прокуратура органлари учун мажбурий буйруқлар чиқаради ва йўл-йўриқлар беради. Ўзбекистон Республикаси Ички ишлар вазирлиги, Миллий хавфсизлик хизмати, шунингдек, суриштирув олиб бориш ваколатига эга бўлган давлат органларининг раҳбарияти жиноят процессуал меъёрлар доирасида ва уларни бажаришни таъминлашга йўналтирилган низомлар, дастурлар ва буйруқлар чиқариши мумкин.

Савол: Мансабдор шахсларнинг қонуности меъёрий ҳужжатлари ҳақида фикр юритинг? Ушбу қоунуности ҳужжатларининг тегишли тизимнинг мансабдор шахслари учун мажбурийлиги борасида нималарни биласиз?

[35 балл]
7-савол.
  
Ўзбекистон Республикаси тарихида уч марта процессуал қонун қабул қилинган. Биринчи процессуал қонун 1922, иккинчиси 1959, учинчиси 1994 йилларда қабул қилинган. 1994 йил 22 сентябрьдаги процессуал қонун 1995 йил 1 апрелдан кучга кирган.
Савол: Жиноят-процессуал қонунчилигининг ривожланиш тарихи ҳақида маълумот беринг. Бу жиноят процессуал қонунчиликларни тадрижий таҳлил қилинг? Амалдаги процессуал қонунчиликни аввалги процессуал қонунчиликдан фарқли ва афзаллик томонларига тўҳталиб ўтинг?
[35 балл]
8-савол.
  
Жиноят процессуал кодекси  Умумий ва Махсус қисмдан иборат бўлиб, 14 бўлим, 65 боб ва 609- моддани ўз ичига олади. Жиноят процессуал қонуни вақт, ҳудуд ва шахслар доираси бўйича амал қилади.
 Савол: Жиноят-процессуал қонун ҳужжатларининг вақт, ҳудуд ва шахс бўйича амал қилишининг аҳамияти ва ўзига хос ҳусусияти нимада кўринади? Ҳар бирига алоҳида тўхталиб ўтинг? Жиноят-процессуал қонун ҳужжатларининг вақт, ҳудуд ва шахс бўйича амал қилиши бўйича нормаларни шарҳланг?
[35 балл]
9-савол.
Жиноят-процессуал қонун ҳужжатларининг ажнабий фуқароларга ва фуқаролиги бўлмаган шахсларга нисбатан амал қилиши. Ажнабий фуқаролар ва фуқаролиги бўлмаган шахслар томонидан содир этилган жиноятлар тўғрисидаги ишларни юритиш Ўзбекистон Республикаси ҳудудида ушбу Кодексга мувофиқ олиб борилади.
Савол: Иммунитетга эга бўлган шахсларга нисбатан ушбу Кодекс қандай ҳолларда  қўлланилади? Амалдаги ЖПКда Инсон ҳуқуқлари бўйича халқаро ҳужжатларда қандай  имкониятлар назарда тутилган?

[35 балл]
10-савол.
Жиноий иш бўйича дастлабки тергов давомида чет эл давлат элчихонасининг ходимини гувоҳ сифатида сўроқ қилиш зарурати туғилади. Бу ходим дипломатик иммунитет, яъни дахлсизлик хуқукига эга бўлган. Унинг терговчига шахсан берган розилигига кўра, ушбу тергов ҳаракати амалга оширилади.

Савол: Терговчининг ҳаракатига ҳуқуқий бахо беринг. Тегишли қонун нормаларига хавола қилиб муҳокама қилинг? Амалдаги процессуал қонунчиликда қандай асослар мавжуд?
[35 балл]
11-савол.
 
Судлар, прокурорлар, терговчиларнинг хорижий давлатларнинг тегишли муассасалари билан айбланувчини ушлаб бериш ва айрим процессуал ҳаракатларни ўтказиш ҳақидаги топшириқларни ижро этиш масалалари бўйича алоқада бўлиш тартиби Ўзбекистон Республикаси қонун ҳужжатлари ҳамда Ўзбекистон Республикасининг бошқа давлатлар билан ўзаро ҳуқуқий ёрдам бериш тўғрисида тузган шартнома ва битимларига биноан белгиланади.

Савол: Жиноятчиликка қарши курашда халқаро ҳамкор​ликнинг асосий йўналишларини санаб беринг ва таҳлил қилинг.  Ўзбекистон Республикасининг бошқа давлатлар билан ўзаро ҳуқуқий ёрдам бериш тўғрисида тузган қандай шартнома ва битимларини биласиз?
[35 балл]
12-савол.
 
Жиноят процессуал адабиётда процессуал принциплар ҳақида турли фикрлар билдирилган, лекин улар бир-биридан фарқ қилишига қарамай, бир масалада ўхшашдир: принциплар – жиноят процесси амалга оширилиши учун асос бўладиган умумий қоидалардир. Жиноят процессининг принциплари ҳам назарий, ҳам амалий аҳамиятга эга бўлиб, ўхшаш жиҳатларига кўра гуруҳга  бўлинади:

Савол: Қандай жиноят процессуал принципларни биласиз.  Жиноят процесси принципларини классификация қилиб беринг. Амалдаги ЖПКнинг принциплари орасида конституциявий принципларнинг ўрни қандай?

[35 балл]
13-савол.
 
Судьяларнинг мустақиллиги ва уларнинг фақат қонунга буйсиниши. Одил судловни амалга оширишда судьялар ва халқ маслаҳатчилари мустақилдирлар ҳамда фақат қонунга бўйсунадилар. Судьялар ва халқ маслаҳатчилари жиноят ишларини қонун асосида кўриб чиқадилар ва ҳал қиладилар.

Савол: Судьяларнинг мустақиллиги ва уларнинг фақат қонунга бўйсуниши принципини Ўзбекистон Республикаси Конституциясига мувофиқ шарҳланг. Бу принципнинг амалий аҳамияти нимада.
[35 балл]
14-савол.
 
Суд, прокурор, терговчи ва суриштирувчи жиноят аломатлари топилган ҳар бир ҳолда, ўз ваколатлари доирасида жиноят ишини қўзғатишлари, жиноий ҳодисани, жиноят содир этишда айбдор бўлган шахсларни аниқлаш ва уларни жазолаш учун қонунда назарда тутилган барча чораларни кўришлари шарт.

Савол:Жиноят ишини қўзғатишнинг муқаррарлиги нима сабабдан принцип даражасига кўтарилган? Жиноят ишини қўзғатиш юзасидан халқаро нормалада бу принцип даражасига кўтарилганми, улар  хусусида тўхталинг. 
[35 балл]
15-савол.
 
Мамлакатимиз суд ва ҳуқуқни муҳофаза қилувчи органлар тизимида инсон ҳуқуқлари устуворлигининг яна бир белгиси суд ва ҳуқуқни муҳофаза қилувчи органлар фаолиятида жамоат ташкилотлари ва фуқаролар иштирокининг мавжудлигидир.  
Савол: Амалдаги жиноят процессуал қонун ҳужжатларида жиноят ишларини судда кўришда жамоатчилик иштирокининг қандай шакллари назарда тутилган?

[35 балл]

16-савол.
Суд ва ҳуқуқни муҳофаза қилувчи органлар фаолиятида жамоат ташкилотлари ва фуқаролар иштироки қонунийлик ва ҳуқуқий тартиботни, фуқароларнинг ҳуқуқлари ва эркинликларини ҳимоя қилишга йўналтирилган.  Амалдаги жиноят процессуал қонун ҳужжатларида жиноят ишларини судда кўришда жамоатчилик иштирокининг турли шакллари назарда тутилган. 
Савол: Жамоатчиликнинг жиноят ишларини судда кўришда иштироки  нималардан иборат?  Жамоат ҳимоячилари ҳамда жамоат айбловчилари процессуал қонунларга мувофиқ  қандай ҳуқуқларга эга? 

[35 балл]

17-савол.
 
Гумон қилинувчи, айбланувчи ёки судланувчи унинг жиноят содир этишда айбдорлиги қонунда назарда тутилган тартибда исботлангунга ва қонуний кучга кирган суд ҳукми билан аниқлангунга қадар айбсиз ҳисобланади. Гумон қилинувчи, айбланувчи ёки судланувчи ўзининг айбсизлигини исботлаб бериши шарт эмас.
Савол: Ўзбекистон Республикаси Конституциясининг 26-моддасида айбсизлик презумпцияси қандай таърифлаган. Бу қоида Жиноят процессуал қонунчилигимизда қандай асосланган ва принцип даражасига кўтарилган?

[35 балл]

18-савол.
 
Айбдорликка оид барча шубҳалар, башарти уларни бартараф этиш имкониятлари тугаган бўлса, гумон қилинувчи, айбланувчи ёки судланувчининг фойдасига ҳал қилиниши лозим. Қонун қўлланилаётганда келиб чиқадиган шубҳалар ҳам гумон қилинувчининг, айбланувчининг, судланувчининг фойдасига ҳал қилиниши керак.  Айбсизлик презумпцияси принципи инсон ҳуқуқлари соҳасидаги нуфузли халқаро ҳужжатларга асосланади.

Савол: Ўзбекистон Республикаси томонидан ратификация қилинган Фуқаролик ва сиёсий ҳуқуқлар тўғрисидаги халқаро пакти 14-моддасининг иккинчи қисмида айбсизлик презумпцияси қандай ифодаланган? Амалдаги ЖПКда жиноят процесси принциплари ва инсон ҳуқуқларига бағишланган халқаро қоидалар қандай мустаҳкамланган?
[35 балл]

19-савол.
   
Жиноят процессининг ҳар бир иштирокчиси ўзига хос функция, яъни ўз фаолият йўналишини ифода этувчи хизмат бурчини ўтайди. Ушбу функцияларнинг  хусусияти процесснинг мазкур иштирокчилари бажарадиган вазифаларга ва уларнинг муҳофаза қилинадиган манфаатларига боғлиқ ҳолда белгиланади. 

Савол:  Жиноят судлов ишларини юритишда маъсул бўлган қандай давлат органлари ва мансабдор шахслар мавжуд ва уларни вазифа ва ваколатлари ҳақида тўхталинг?
[35 балл]

20-савол.
Жиноят процессининг барча иштирокчиларини уларнинг олдида турган мақсадлари, муҳофаза қилинадиган манфаатлари ва амалга оширадиган турли вазифаларига боғлиқ равишда турли гуруҳларга бўлиб таснифланади. Жиноят ишини юритишда иштирок этувчи жамоат бирлашмалари хам иштирок этади.

Савол: Жиноят процессида иштирок этувчи  жамоалар ва уларнинг вакиллари таснифи қандай? Уларнинг ҳуқуқ ва мажбуриятларини таҳлил қилинг?
[35 балл]

21-савол.
 
Ўзбекистон Республикаси ЖПКда «процесс иштирокчилари» атамасига жуда кенг тушунча берилиб, у процессда иштирок этувчи барча шахсларни қамраб олади. Ҳар бир процесс иштирокчисининг олдида турган вазифалар ҳамда улар бажарадиган процессуал вазифанинг ҳусусияти бу иштирокчига бериладиган ҳуқуқлар ва уларга юклатиладиган мажбуриятлар ҳажмида ифода этиладиган ҳуқуқий ҳолатни белгилайди.

Савол: Жиноят процессида ўз манфаатларини ҳимоя қиладиган шахслар тушунчасига таъриф беринг. Ушбу тоифадаги шахсларнинг ҳуқуқ ва мажбуриятлари қандай?
[35 балл]

22-савол.
 
Жиноят процессида ўзларига берилган ҳуқуқлардан фойдаланиш, зиммаларига юклатилган барча вазифаларни бажариш орқали иштирок этадиган давлат органлари, мансабдор шахслар, фуқаролар, жамоат бирлашмалари, жамоаларнинг вакиллари, шунингдек турли фан соҳаларини мукаммал эгаллаган эксперт, мутахассис ва таржимонлар унинг иштирокчилари ҳисобланадилар.

Савол: Жиноят процессида ўзгалар манфаатларини ҳимоя қиладиган шахслар тушунчасига таъриф беринг? Ушбу тоифадаги шахсларнинг ҳуқуқ ва мажбуриятлари қандай?

[35 балл]

23-савол.
 
Жиноят процессида ҳар бир процесс иштирокчисининг олдида турган вазифалар ҳамда улар бажарадиган процессуал вазифанинг ҳусусияти бу иштирокчига бериладиган ҳуқуқлар ва уларга юклатиладиган мажбуриятлар ҳажмида ифода этиладиган ҳуқуқий ҳолатни белгилайди.

Савол: Жиноят процессида жиноят судлов ишларини юритишнинг самарадорлигини оширишга ёрдам берадиган иштирокчилар тушунчасига таъриф беринг? Ушбу тоифадаги шахсларнинг ҳуқуқ ва мажбуриятлари қандай?

[35 балл]

24-савол.
Жиноят процессида ўзларига берилган ҳуқуқлардан фойдаланиш, зиммаларига юклатилган барча вазифаларни бажариш орқали иштирок этадиган давлат органлари, мансабдор шахслар, фуқаролар, жамоат бирлашмалари, жамоаларнинг вакиллари, шунингдек турли фан соҳаларини мукаммал эгаллаган эксперт, мутахассис ва таржимонлар ўзлари процессда иштирок этишини рад қилиш ва процессда иштирок этишга монелик қиладиган ҳолатлар мавжуд.

Савол: Жиноят процессида иштирок этишга монелик қиладиган ҳолатлар ва  рад қилишлар тартиби қандай? Процессуал асослантиринг?
[35 балл]

25-савол.
Ижтимоий хавфли қилмишнинг юз берган-бермаганлиги​ни, шу қилмишни содир этган шахснинг айбли-айбсизлигини ва ишни тўғри ҳал қилиш учун аҳамиятга молик бошқа ҳолатларни суриштирувчининг, терговчининг ва суднинг қонунда белгиланган тартибда аниқлашига асос бўладиган ҳар қандай ҳақиқий маълумотлар жиноят иши бўйича далил ҳисобланади.  
Савол: Жиноят процессида далилларни классификацияланг ва уларнинг ҳар бирига таъриф беринг? Ашёвий далил ва далилий ашё тушунчаларини фарқланг?

[35 балл]

26-савол.
 Жиноят процессида барча далиллар айбга, бош фактга, манбага, ашёвий далилларга кўра классификация қилинади. Жиноят иши бўйича исботланиши лозим бўлган ҳолатлар қонунда аниқ белгиланган. Жиноят иши бўйича муҳим деб ҳисобланган ҳар бир ҳолат тўла, ҳар томонлама, холисона текширилиши лозим.
Савол: Жиноят процессуал кодексидаги ашёвий далилларнинг элементлари хусусида тўхталинг? Жиноят иши бўйича исботланиши лозим бўлган ҳолатлар қандай?
[35 балл]

27-савол.
Жиноят иши бўйича исботланиши лозим бўлган ҳолатлар қонунда аниқ белгиланган. Бундан кўзланган асосий мақсад ҳақиқатни аниқлашдир. Ҳақиқат босқичма-босқич исботлаш асосида амалга оширилади. Исботлаш жараёни далилларни тўплаш, текшириш ва баҳолашдан иборат.

Савол: Жиноят процессида исботлаш доираси деб нимага айтилади. Ўзбекистон Республикаси Олий Суди Пленумининг “Далиллар мақбуллигига оид жиноят-процессуал қонуни нормаларини қўллашнинг айрим масалалари”ги 2004 йил 24 сентябрдаги 12-сонли Қарорига асосан номақбул далиллар деб нимага айтилади?
[35 балл]

28-савол.
Жиноят процессида далил ва исботланиши лозим бўлган ҳолатлар энг муҳим масалалардан ҳисобланиб, жиноятни очиш, айбланувчини фош этиш, жазони муқаррарлигини таъминлашда муҳим аҳамиятга эга. Билиш назарияси далиллар назариясининг асоси бўлиб ҳисобланади. 

Савол: Исбот қилиш тушунчаси, доираси ва предмети хусусида тўхталинг. Исбот қилиш процессида  қандай ҳаракатларни амалга ошириш тақиқланади?

[35 балл]
29-савол.
Жиноят иши бўйича исботланиши лозим бўлган ҳолатлар қонунда аниқ белгиланган. Жиноят иши бўйича муҳим деб ҳисобланган ҳар бир ҳолат тўла, ҳар томонлама, холисона текширилиши лозим. Бундан кўзланган асосий мақсад ҳақиқатни аниқлашдир. Ҳақиқат босқичма-босқич исботлаш асосида амалга оширилади.

Савол: Жиноят иши бўйича исботланиши лозим бўлган ҳолатлар қайсилар? Исбот қилишнинг умумий шартларини тушунтириб беринг? 

     [35 балл]

30-савол.
Далилларга қўйилган талаблар тўғри бажарилган такдирда албатта жиноятни очиш мумкин. Исботлаш жараёни далилларни тўплаш, текшириш ва баҳолашдан иборат. Бундан кўзланган асосий мақсад ҳақиқатни аниқлашдир. Исботлаш доираси билан исботланиши лозим бўглган ҳолатлар бир-бири билан узвий боғлиқ, лекин бир ҳил нарса эмас.
Савол: Далиллар назариясининг тушунчаси ва улар тўғрисидаги концепция ва назариялар хусусида айтинг? Исбот қилиш иштирокчилари, исбот қилиш усуллари қандай?

     [35 балл]

31-савол.

Тергов ва суд ҳаракатларининг баённомалари ҳам далил кучига эга. Уларни сифатли, мазмунли ва саводли ёзиш шарт. Баённомани юритиш масъулияти суриштирувчи, терговчига, суд муҳокамаси баённомаси эса, − раислик қиладиган судья ва суд мажлиси котибига юклатилган. Исботлаш жараёни далилларни тўплаш, текшириш ва баҳолашдан иборат.
Савол: Далилларга қўйилган талаблар нималардан иборат, далиллар манбаларининг тушунчаси ва турлари қандай?
Жиноят процессида исбот қилиш ҳуқуқи ва исбот қилиш усуллари ҳақида фикр юритинг?
     [35 балл]

32-савол.

Исбот қилиш ишни қонуний, асосланган ва адолатли ҳал қилиш учун аҳамиятга эга бўлган ҳолатлар тўғрисидаги ҳақиқатни аниқлаш мақсадида далилларни тўплаш, текшириш ва баҳолашдан иборатдир. Исботлашдан мақсад ҳақиқатни аниқлашдир. Исбот қилиш бурчи суриштирувчи, терговчи, прокурор ва судга юклатилган.
Савол: Жиноят процессида далилларни тўплаш усуллари қандай? Тақдим этилган ашёлар ва ҳужжатларни далил деб топиш учун қандай асослар мавжуд бўлиши керак?
     [35 балл]

33-савол.
Далил – ижтимоий хавфли қилмишнинг юз берган-бермаганлигини, шу қилмишни содир этган шахснинг айбли-айбсизлигини ва ишни тўғри ҳал қилиш учун аҳамиятга молик бошқа ҳолатларни суриштирувчининг, терговчининг ва суднинг қонунда белгиланган тартибда аниқлашига асос бўладиган ҳар қандай ҳақиқий маълумотлар ҳисобланади.
Савол: Жиноят процессида далилларни тўплаш ва далилларни текшириш усуллари қандай? Жиноят процессида далил манбалари қандай?
     [35 балл]

34-савол.
Исбот қилиш ҳуқуқига эга бўлган иштирокчиларга гумон қилинувчи, айбланувчи, судланувчи, ҳимоячи, жамоат айбловчиси, жамоат ҳимоячиси, жабрланувчи, фуқаровий даъвогар, фуқаровий жавобгар ва уларнинг вакиллари киради. Исбот қилишга гувоҳлар, экспертлар, мутахассис, таржимон, холис шунингдек бошқа фуқаролар ва мансабдор шахслар жалб этилади. 

Савол: Жиноят процессида исботлаш ўз ичига қандай босқичларни олади? Исбот қилиш процессида қандай  ҳаракатларни амалга ошириш тақиқланади? 

     [35 балл]

35-савол.

Далиллар фақат тергов ҳаракатларини ўтказиш натижасида топилади. Жиноят процессида 14 та тергов ҳаракати мавжуд бўлиб, буларни 2 гуруҳга бўлишимиз мумкин. Далилларни тўплаш мақсадида ўтказиладиган тергов ҳаракатлари ва далилларни текшириш мақсадида ўтказиладан тергов ҳаракатлари.  

Савол: Жиноят процессида далилларни тўплаш мақсадида ўтказиладиган тергов ҳаракатлари қайсилар? Далилларни текшириш мақсадида ўтказиладан тергов ҳаракатларига қайсилар киради ва тахлил қилинг? 

[35 балл]
36-савол.

Жиноят иши юзасидан исбот қилиниши лозим бўлган ҳар бир ҳолат фақат рад қилиб бўлмайдиган далилларга асосланиши керак. Далиллар эса тергов ҳаракатлари натижасида тўпланади. Суриштирувчи, терговчи, прокурор ва суд қонунда белгиланган тартибда ва усулда тергов ҳаракатларини ўтказиш билан далиллар тўплашга эришадилар.
Савол: Олиб қўйиш ва тинтув ўтказиш, эксперимент,  гувоҳлантириш, мурдани эксгумация қилиш тергов ҳаракатлари натижасида далилларни тўплаш ва текшириш усуллари ва тартиблари қандай?
[35 балл]

37-савол.
Жиноят-процессуал мажбурлов чоралари  жиноят процессида иштирок этувчи шахслар хулқ-атворига таъсир этиш усуллари сифатида қўлланиладиган жиноят процессуал тусдаги чоралар деб аталади. Ушлаб туриш жиноятини содир этишда гумон қилинаётган шахсни унинг жиноий фаолият билан шуғулланишига барҳам бериш, қочиб кетишининг, далилларни яшириши ёки йўқ қилиб юборишининг олдини олиш мақсадида қисқа муддатга озодликдан маҳрум қилишдан иборатдир. 
  Савол: Жиноят процессуал мажбурлов чоралари ҳақида умумий маълумот беринг ва таҳлил қилинг.  Процессуал мажбурлов тушунчаси, моҳияти  мақсад ва вазифалари деб нимага айтилади?

[35 балл]

38-савол.
     
Ўзбекистон Республикаси фуқароси ва давлат ўзаро ҳуқуқ ва бурчлари билан чамбарчас боғлиқдир. Фуқароларнинг ҳуқуқ ва эркинликлари дахлсиздир, улардан суд қарорисиз маҳрум этишга ёки чеклаб қўйишга ҳеч ким ҳақли эмас. Шу билан биргаликда фуқаролар ўз ҳуқуқ ва эркинликларини амалга оширишда бошқа шахсларнинг, давлат ва жамиятнинг қонуний манфаатларига путур етказмасликлари шарт.
Савол: Процессуал мажбурлов чораларини қўллаш учун асосларни  келтиринг? Процессуал мажбурлов чоралари одатда жиноят иши қўзғатилгандан сўнг ўтказилишига сизнинг фикрингиз қандай?  
[35 балл]

39-савол.
Жиноят-процессуал ҳуқуқи назариясида эътиборга лойиқ бўлган асосий масалалардан бири жиноят судлов ишларида давлат мажбурлов чораларини қўллашда шахс ҳуқуқларини ҳимоя қилиш билан боғлиқ муносабатлар ҳисобланади. Бу чоралар шахснинг ҳуқуқлари ва қонуний манфаатларини муайян даражада чеклайди, бироқ уларни қўлламасдан жиноят-процессуал фаолиятни юритиб бўлмайди. 
Савол: Суриштирувчи, терговчи, прокурор ва суд томонидан жиноят ишларини юритишда баъзи тоифадаги шахсларга нисбатан  қандай мажбурлов чораларини қўлланиши мумкин? 

[35 балл]

40-савол.
Процессуал мажбурлов чоралари, ЖПКда бошқача асослар кўрсатилмаган ҳолларда, суриштирувчи, терговчи, прокурор ва суд томонидан фақат жиноят иши қўзғатилгандан сўнг қўлланиши мумкин. Бу қоида шахсни асоссиз, ноқонуний тарзда процессуал мажбурлов чоралари қўлланишидан ҳимоя қилади, унинг дахлсизлигини кафолатлайди.

Савол: Мажбурлов чораларинининг қандай  турлари мавжуд. Ўзбекистон Республикаси Конституциясида мустаҳкамланган кўпгина ҳуқуқ ва эркинликларини чеклаш билан боғлиқ мажбурлов чораларини таҳлил қилинг. Жиноят процессида шахс ҳуқуқларини чеклаш асослари ва чегаралари хусусида айтиб ўтинг.
[35 балл]

41-савол.
Жиноят процессидаги фуқаровий даъво – кимнингдир фойдасига ҳал қилиш тўғрисидаги талабдир, чунки унинг мазмуни жавобгарни муайян ҳаракатларни даъвогар фойдасига содир этиши лозимлиги тўғрисидаги, жиноят туфайли етказилган мулкий ва маънавий зиённи қоплаш ҳақидаги талаб ҳисобланади. Фуқаровий даъво мулкий зиён кўрган шахс ёки унинг вакили, прокурор томонидан жиноят иши қўзғатилган пайтдан бошлаб то суд тергови бошлангунга кадар қўзғатилади.

Савол: Ўзбекистон Республикаси Олий Суди Пленумининг “Жиноий ҳаракатлар оқибатида етказилган моддий зарарни қоплаш масаласига доир суд амалиёти тўғрисида”ги 1998 йил 11 сентябрдаги 21-сонли Қарорини тахлил қилиб беринг? Жиноят процессида етказилган зарарни қоплаш шакли қандай? Дастлабки тергов ҳамда суд муҳокамасига жиноят иши юзасидан фуқаровий даъвони қўзғатиш тартиби қандай?

[35 балл]

42-савол.

Реабилитация асослари ЖПКнинг 83-моддасида белгиланган. Реабилитация жамиятнинг маънавий-ҳуқуқий жиҳатдан етуклигини кўрсатади, яъни ҳар бир жиноят содир қилган шахс жиноий жавобгарликка тортилиб, жазоланиши билан бир қаторда айбсиз шахс қонунга хилоф равишда жиноят қурбони бўлишининг олдини олиниши лозим. 

Савол: Жиноят процессида реабилитация тушунчаси ва аҳамияти қандай? Реабилитация этишнинг мулкий ва бошқа оқибатлари қандай? Реабилитация этилган шахсга етказилган маънавий зиён оқибатларини бартараф қилиш тартиби қандай? 

[35 балл]

43-савол.
Жиноят процессида эҳтиёт чораси айбланувчи, судланувчи суриштирувдан, дастлабки терговдан ва суддан бўйин товлашининг олдини олиш; унинг бундан кейинги жиноий фаолиятининг олдини олиш; унинг иш бўйича ҳақиқатни аниқлашга ҳалал берадиган уринишларига йўл қўймаслик; ҳукмнинг ижро этилишини таъминлаш мақсадида қўлланилади. 

Савол: Эҳтиёт чораларини қўллаш учун асослар қандай? Эҳтиёт чораларига оид миллий  хужжатларни  таҳлил қилинг. Эҳтиёт чораларини қўллаш асосларининг мажбурлов чораларини қўллаш асослари орасида ўзига ҳос ҳусусияти нимада.
[35 балл]

44-савол.
Экспертиза ўтказиш учун тиббий муассасага жойлаштирилишини кутаётган, шунингдек, ақли норасо деб эътироф этилган ёки жиноят содир қилганидан сўнг руҳий касалликка чалинган шахсларга нисбатан эҳтиёт чоралари улар яширинишининг ва бошқа ижтимоий хавфли қилмишлар содир қилишининг олдини олиш, шунингдек, тиббий йўсиндаги мажбурлов чорасини қўллаш ҳақидаги суд ажрими ижросини таъминлаш мақсадида қўлланилиши мумкин.
Савол: Эҳтиёт чораларининг қандай турлари мавжуд? Бир шахсга нисбатан бир вақтнинг ўзида эҳтиёт чоралари турларининг  нечтаси қўлланилишига йўл қўйилади. Эҳтиёт чоралари билан бир вақтда қандай мажбурлов чоралари қўлланилиши мумкин?
 [35 балл]

45-савол.
Жиноят процессида эҳтиёт чораси қўлланилиши, бекор қилиниши ва ўзгартирилиши мумкин. Ишни судга қадар юритиш босқичида қўлланилган қамоққа олиш тарзидаги эҳтиёт чораси шахсни бундан кейин қамоқда сақлаш учун асослар мавжуд бўлмаганда прокурор томонидан, шунингдек, прокурорнинг розилиги билан терговчи томонидан эҳтиёт чоралари тўғрисида қарор чиқарган судни албатта хабардор этган ҳолда бекор қилиниши ёки ўзгартирилиши мумкин.

Савол: Гаров эҳтиёт чорасини қўллаш механизми қандай? Муносиб ҳулқ атворда бўлиш тўғрисидаги тилхатнинг мазмунини айтиб ўтинг. Шахсий кафиллик ва жамоат бирлашмаси ёки жамоанинг кафиллиги тўғрисидаги  тўхталинг. 

[35 балл]

46-савол.

Жиноят процессида муддатларни ҳисоблаш далилларни топиш, тўплаш ва текширишда, процесс иштирокчиларининг ҳуқуқ ва қонуний манфаатларини муҳофаза қилишда, процессуал ҳаракатлар ва қарорларининг қонунийлигини таъминлашда муҳим аҳамиятга эга.

Савол:  Жиноят процессида муддатларнинг ўтиши қандай ҳисобланади? Муддатларни қўшиш ва ўтишини тўҳтатиш тартиблари қандай. 

[35 балл]

47-савол.
Процессуал муддатлар қонун билан белгиланган вақт оралиғи бўлиб, бу муддатда процессуал қарорлар ва тергов харакатлари амалга оширилади ёки уни амалга оширишдан тийиб турилади. Процессуал чиқимлар жиноят судлов ишларини юргизишда сарф-харажат қилинган пул шаклидаги чиқимлардир. Бу чиқимлар бюджет маблағлари ҳисобидан ёки процесс иштирокчиларидан ундирилади. 

Савол: Муддатлар қандай ҳисобланади? Процессуал муддатларни узайтириш тартиби қандай?  

[35 балл]

48-савол.

Процессуал муддат жиноят процесси иштирокчиларининг ҳуқуқ ва мажбуриятларини ўз вақтида амалга оширишларига ҳамда жиноят судлов ишларини тўла, ҳар томонлама ва ҳолисона юритишларига хизмат қилади. Процессуал муддатлар қонун билан ёки қонун доирасида ваколатли мансабдор шахслар томонидан белгиланади.
Савол: Процессуал мажбурлов чоралари қўлланганда муддатларни ҳисоблаш тартиби қандай? Процессуал муддатларни узайтириш тартиби қандай? Жиноят процессида процессуал муддатларни тиклаш тартиби қандай?
[35 балл]

49-савол.

Процессуал чиқимлар жиноят судлов ишларини юргизишда сарф-харажат қилинган пул шаклидаги чиқимлардир. Бу чиқимлар бюджет маблағлари ҳисобидан ёки процесс иштирокчиларидан ундирилади. Процессуал чиқимлар жиноят ишларида тўланадиган ёки харажат қилинадиган хар ҳил турдаги суммалар йиғиндисидан иборат бўлади. ЖПКнинг ушбу моддасида айнан шундай чиқимлар йиғиндиси баён қилинган. 

Савол: Жиноят процессида процессуал чиқимлар, уларни қоплаш, процессуал чиқимларнинг турлари, процессуал чиқимларни ундириш тартиби қандай?

[35 балл]

50-савол.

Жиноятнинг сабабларини ва унинг содир этилишига имкон берган шарт-шароитларини аниқлаш мажбурияти қонун ҳужжатларининг вазифаларидан бири бўлган жиноятларни олдини олиш чораларини кўришдан иборат. Дастлабки терговда жиноятларни олдини олиш мақсадида терговчи асослантирилган тақдимнома чиқаради. Суд эса бу ҳақда ажрим чиқаради.

Савол: Жиноятларнинг олдини олиш чоралари тушунчаси ва аҳамияти ҳақида фикр юритинг. Жиноят процессуал кодексининг жиноятларни олдини олишдаги ҳуқуқий ва ижтимоий ўрнини  таҳлил қилинг.  Жиноят процессуал қонуни вазифалари доирасида жиноятларни олдини олишдаги   давлат органлари ҳамкорлиги хусусида тўхталинг.

[35 балл]

3дан 2-бет 

Б қисм

Ушбу қисмдаги БИТТА масалага жавоб ёзишингиз керак

1-масала.

М. исмли шахс ўғирлик жиноятини содир этганлиги учун жиноий жавобгарликка тортилади. Уни яшаш жойида тинтув ўтказилганда ўғирланган буюмлардан айримлари топилади. М. сўроқ қилинганда буюмлардан айримларини таниши орқали бозорда соттирганлигини, тилла буюмларни эса ломбардга топширганлигини маълум қилади. Текшириш натижасида тилла буюмларни ломбарддан Р. исмли шахс сотиб олганлиги маълум бўлади. Терговчи тилла буюмларни Р.дан олиб, ашёвий далил сифатида ишга қўшади. Р. эса терговчидан фуқаровий даъвогар деб топишни талаб қилади. 

Терговчи қандай ҳаракат қилиши керак? 

Фуқаровий даъвогар ким? 
 [30 балл]
2-масала.

Судда судланувчи Тоҳировни ҳимоя қила туриб, ҳимоячи давлат айбловчиси ва судьяга раддия берди. Раддияга асос сифатида ҳимоячи судга прокурор ва судьянинг «Жиноятчиликка қарши шундай курашиш керакми?» номли мақоласи чоп этилган газетани тақдим қилди. Мақолада баъзи жамоат ташкилотлари «шафқатга лойиқ бўлмаган ва шунинг учун суд томонидан қаттиқ жазоланиши назарда тутилган судланувчиларни» озодлиддан маҳрум қилмаслик тўғрисида илтимос қилганлиги ҳақидаги фактлар келтирилган эди. 
Шу мақоланинг ўзидаёқ прокурор ва судья судланувчи Тоҳиров ишлаган корхона касаба уюшмасини Тоҳировнинг иши бўйича судга жамоат айбловчисини эмас, балки жамоат ҳимоячисини юборганликда айблаган эди. Ўз навбатида, судланувчи Тоҳиров судга жамоат ҳимоячиси Алибеков эълон қилинган мақола таъсирида бўлганлиги туфайли уни рад этиш ҳақида илтимоснома берди.
Суд берилган илтмосномалар бўйича қандай қарорлар қабул қилиши керак?

 [30 балл]
3-масала.

Жиноят содир этишда гумон қилиниб ушланган шахс унга адвокат чақирилмагунча кўрсатув бермаслигини суриштирувчига билдирди.  Унинг оилавий адвокати хорижда бўлганлиги сабабли суриштирувчи ишга бошқа адвокатни жалб қилиш юзасидан чоралар кўришни бошлади. Лекин гумон қилинувчи ўзининг адвокатидан бошқасига рози эмаслигини таъкидлади. 

1.Вазиятга ҳуқуқий баҳо беринг. 

2.Бундай ҳолатда суриштирувчи қандай йўл тутиши лозим? 

3.Шахсга ҳимоячидан фойдаланиш ҳуқуқи қайси вақтдан бошлаб таъминланиши лозим?

4.Ҳимоячининг ишда иштирок этиш чекловларига баҳо беринг.

 [30 балл]
4-масала. 

Тошкент вилоятининг Тошкент тумани ИИБда фуқаро С.А.Абдуллабековнинг иккита ғози ва битта қўйи ўғирланганлиги ҳақида ариза келиб тушди. Тергов давомида ўғирликни жабрланувчининг жияни С. Ю. Одилов содир этганлиги аниқланди ва унга тегишли айб қўйилди.

Айб тақдим этилганидан кейин жабрланувчи С. А. Абдуллабеков жиянига нисбатан жиноий ишни тугатишни сўраб, терговчига ёзма равишда мурожаат қилди. У ўз аризасини етказилган зиён, унинг фикрига кўра, ўзи учун унчалик катта бўлмаганлиги ва С. Ю. Одиловнинг жавобгарликка тортилишини хоҳламаслиги билан асослади.

С.А.Абдуллабековнинг илтимосномасини кўриб чиқишда терговчи кандай харакатларни амалга ошириш керак?

 [30 балл]
5-масала.
Фуқаро Акаев дала ҳовлисидан буюмлар ўғирланганлиги ҳақидаги ариза билан туман ИИБга мурожаат қилди. ИИБ навбатчиси аризани қабул қилмади ва Акаевга дала ҳовлисини қўриқлаш жабрланувчининг мажбурияти эканлигини, агар Акаев металл эшик қўйганида, шунингдек деразаларга панжара ўрнатганида унинг ҳеч нарсаси ўғирланмаган бўлишини таъкидлади. Бундан ташқари, навбатчи милиция фақат жамият учун хавфли бўлган жиноятларни тергов қилиш билан шуғулланишини, дала ҳовлисидан қимматбаҳо бўлмаган буюмларнинг ўғирланиши фақат Акаевнинг ўзигагина зарар етказгани, шунинг учун содир бўлган воқеа хусусий айбловнинг иши эканлигини, хусусий айблов билан милиция эмас, балки суд, шунда ҳам фақат жабрланувчининг ўзи ўғирланган нарсаларини, ўғирлаган кишини топгандагина шуғулланишини тушунтирди.

ИИБ навбатчисининг  ҳаракатларини баҳоланг.

 [30 балл]
6-масала.
Соат олти яримлар чамаси ўз уйидан унча узоқ бўлмаган ҳиёбонда ўткир тиғдан оғир тан жароҳати олиб, хушсиз холда С. топилган. Аёл касалхонага олиб кетилаётганда хушига келмай вафот этган.

Терговчи жабрланувчи С. оқшом пайти ўз таниши Б. билан бирга, ўша ҳиёбонда бўлганлигини аниқлаб, Б.га жиноятига иқрор бўлишини таклиф қилади. Б. эса севган қизининг вафот этганлиги учун ўзининг ҳам яшагиси келамаётганлигини, терговчи хоҳлаганини қилишини билдиради.

Бундай “иқрорлик”ни эшитиб, терговчи Б.ни айбланувчи тариқасида иштирок этишга жалб қилиш тўғрисида қарор чиқаради.

Айбига иқрор булиш далил кучига эгами, қарор асослими?

[30 балл]
7-масала.

Магазин қоравули Н.ни ўлдирилганлиги факти бўйича жиноят иши қўзғатилади. Жиноят содир бўлган жойдан олинган пойафзал излари нусхасига қараб, терговчи К., Ф., М.ларни одам ўлдириш жиноятини содир қилишда гумон қилади. Чунки уларнинг пойафзалларидаги излар билан жиноят содир бўлган жойдан олинган пойафзал изларининг нусхаси билан ўхшаш жиҳатлари бўлади. К., Ф. ва М.лар чақирилиб, гумон қилинувчи сифатида сўроқ қилинганида жиноят содир этилган куни ким билан қаерда бўлганликларини яширадилар ҳамда кўрсатмаларини бир неча бор ўзгартирадилар. Бу эса терговчида шубҳа уйғотади. 

Шахсни гумон қилинувчи тариқасида иштирок этишга жалб қилиш учун қандай асослар мавжуд бўлиши керак? 

[30 балл]
8-масала
“Чорсу” бекатида ярим кечада автомашина билан уриб кетилган В. исмли шахснинг мурдаси топилади. Эртаси куни 75-07 рақамли “NEXIA” автомашинасининг эгаси Р. гумон қилиниб ушланади. Автомашина кўздан кечирилганда ўнг томондаги орқа ғилдиракда қил ва жигарранг тусдаги доғлар борлиги аниқланади. Экспертнинг хулосасига кўра, бу доғлар одам мияси билан қон доғларининг аралашмаси бўлиб чиқади ва бу қон доғларининг гуруҳи В.нинг қон гуруҳига тўғри келади. Р. одам уриб юборганлигини қатъиян рад этади ва шу вақтда машинада бўлган С. буни тасдиқлаши мумкинлигини кўрсатади. С. гувоҳ сифатида сўроқ қилинганида, кеча тўйда ширакайф бўлиб Р.ни автомашинасига ўтирганлигини ва ҳеч нарсани эслай олмаслигини кўрсатади. Р. нинг қўшниси Т., ярим кечада Р. автомашинасини узоқ вақт ювганлигини, эртаси куни бунинг сабабини сўраганида “уйқум қочганлиги учун фойдали меҳнат қилай деб машинани кўнгилдагидай қилиб, ювдим” деб жавоб берганлигини айтади. 

Далил ва унинг манбаларини кўрсатинг. Далилларни классификация қилинг.

[30 балл]
9-масала     

Ички ишлар ходимлари томонидан Б. исмли шахс оғир тан жароҳати билан топилиб, касалхонага келтирилади. Терговчи келгунича у вафот этади. Ўлими олдидан Б. навбатчи ҳамширага божаси С. билан биллиардхонага борганликларини ва у ерда жанжал чиқиб, оғир тан жароҳати олганлигини айтган. Б.нинг хотинини кўрсатишича, ишдан кейин синглисининг эри - С. уларнинг уйларига келиб эри билан биргаликда чиқиб кетганликларини, кечқурун эри уйга қайтмаганлигини соат 5 ларда синглисига қўнғироқ қилиб, уни эри ҳақида сўраганида, у ярим кечада мазаси бўлмай қайтганлигини ва ухлаб ётганлигини айтган. С. гувоҳ сифатида сўроқ қилинганида ҳақиқатдан ҳам божаси Б. билан Жанубий вокзал томондаги биллиардхонага боришганлигини, у ерда Б.ни кайфи ошиб қолиб уни ҳақорат қилганлигини шундан кейин у жаҳл қилиб кетиб қолганлигини, биллиардхонада 8 тача одам бўлганлигини, уларни биронтасини С. танимаслигини кўрсатади. С. гувоҳлантирилганда баданида ҳар хил ҳажмдаги жароҳат излари топилади. С. йўлда йиқилиб тушган эдим, бу кўкарган излар тунда бўлган деб кўрсатади. С.ни уйида тинтув ўтказилганида божаси Б.га тегишли бўлган никоҳ узуги топилади. С.нинг кўрсатишича узукни Б.нинг ўзи йўқотиб қўйишдан қўрқиб, унга бериб қўйган. 

Далилларни ва унинг манбаларини баҳоланг, терговчи яна қандай тергов ҳаракатларини ўтказиши керак. 
[30 балл]
10-масала. 

2013йил январь куни соат 23 лар атрофида Тошкент шаҳридаги автобус бекатларидан бирида мўйнали телпак сотаётган фуқаро Мирзаев ички ишлар органи ходимлари томонидан гумон қилиниб, қўлга олинди. У ИИБга олиб кетилаётганида йўлда телпакни ташлаб юборишга улгурган. Мирзаев телпакни ўзи билан бирга яшаётган аёл Нурматовадан олганлигини айтган.
Гувоҳ сифатида сўроқ қилинган Нурматова ушбу мўйнали телпакни ўша кечаси шу бекатда бўлган маст кишидан ечиб олганлигини тан олди. Уйга олиб келган телпакни гарчи ўзи беришни хохдамаса-да, у билан бирга яшаётган Мирзаев олганлигини айтган. Телпакни ва унинг эгасини топишнинг иложи бўлмаган.
Бу иш бўйича кимни жабрланувчи, фуқаровий даъвогар деб тан олиш,
кимни эса айбланувчи сифатида ишга жалб қилиш керак? 

 Бошқа вариант. Телпак эгаси топилган.  Бундай вазиятда кимни жабрланувчи, фуқаровий даъвогар деб тан олиш, кимни эса айбланувчи сифатида ишга жалб қилиш зарур?
[30 балл]
11-масала

Автомашина ҳайдовчиси Кўчимовнинг қоидани бузиши туфайли келиб чиққан йўл ҳаракати ҳодисаси натижасида йўловчи Маликовнинг соғлигига ўртача огир даражада зарар етказилди. ЙППХ ходимига тушунтиришида Кўчимов йўл ҳаракати қоидасини бузганлигини инкор қилмади ва ўз айбини тан олди.

Жабрланувчининг баданига ўртача оғир даражада шикаст етказилган- лиги муносабати билан ушбу факт юзасидан Ўзбекистон Республикаси ЖК 266-моддасининг 1-қисми бўйича жиноят иши қўзғатилди. Иш ва яшаш жойидан берилган тавсифномаларда Кўчимов яхши инсон сифатида тавсифланган, уни ушлаб туриш ёки унга нисбатан эҳгиёт чораси кўллашга зарурат йўк. Лекин иш бўйича Кўчимовни сўроқ қилиш зарур бўлганлиги боис терговчи уни сўроққа чақирди.

Кўчимовнинг процессуал ҳолати қандай? Унинг ҳолати гувоҳ ва гумон қшинувчининг ҳуқуқий мақомидан фарқ қиладими, агар фарқ қилса, айнан нимаси билан?
[30 балл]
12-масала

Фуқаро Икромовнинг хонадонидан унинг шахсий буюмлари ўғирланган. Ушбу факт юзасидан жиноят иши қўзгатилган. Дастлабки тергов давомида терговчи фуқаро Норматовга бу жиноятни содир этганлик айбини қўйган. У айбини тан олган ва ўз шериклари сифатида Меҳмонов ҳамда Бахтиёровларни кўрсатган.
Меҳмоновнинг хонадонидаги тинтув пайтида терговчи Икромовга тегишли мўйнали телпакни топган ва Меҳмоновни қўлга олган. Бахтиёровнинг хонадонида ҳам тинтув ўтказилган, лекин уйдан жиноятга тааллуқли ҳеч нарса топилмаган.
Тинтувдан сўнг терговчи чақирув қоғози билан Бахтиёровни гувоҳ сифатида сўроққа чақиради. Бахтиёров ўзини нимада гумон қилинаётганлигини изоҳлаб беришларини сўрайди ва акс ҳолда саволларга жавоб бермаслигини айтади. Терговчи Бахтиёровга у гувоҳ сифатида сўроқ қили- наётганлигини ва кўрсатма бериши шарт эканлигини, тергов органи эса. унинг нимада гумон қилинаётганлигини унга тушунтиришга мажбур эмаслигини билдиради. Бахтиёров кетишга уринганда терговчи бунга қаршилик килади ва сўроқ қилинувчининг бир қўлини батареяга кишанлаб қўяди ва у фақат сўроқдан кейин ечиб олинди. 

Терговчининг хулқ-атворига баҳо беринг. 
       Айтиб  ўтилган учта шахсдан  ҳар бирининг процессуал ҳолатини белгиланг.
[30 балл]

13-масала

Айбланувчи Баратов дастлабки тергов жараёнида берган кўрсатмасида уйидаги йўлакда осиғлиқ турган курткасининг чўнтакларидан бирида ўзи ўғирлаб олган тилла узук борлигини маълум қилган. Терговчи Муслимов айбланувчининг берган кўрсатмасига биноан тилла узукни олиб қўйиш ҳақида қарор чиқариб, айбланувчи билан бирга унинг хонадонига келди, холислар сифатида иккита қўшнини ҳам чақирди. Терговчи аввал қарорни ўқиб берди ва айбланувчига узукни ўз ихтиёри билан топширишни таклиф қилди. Айбланувчи кийим илгичдан чарм курткани олди, унинг чўнтакларини текширди ва уларнинг биридан қидирилаётган узукни топиб терговчига тақдим зтди. Ушбу факт олиб қўйиш баённомасида акс эттирилди.
Жиноят иши бўйича тўпланган ҳужжатлар билан танишиб чиққан тергов бўлими бошлиғи Ғиёсов олиб қўйишда иштирок этган барча шахсларни (холислар ва айбланувчини) чақириб, тилла узукни олиб қўйиш баённомаси эмас, балки унинг ўрнига тинтув баённомасини тузиш ва унинг ўтказилганлиги ҳақида прокурорни хабардор этиш кераклигини талаб қилди.
Терговчи ва тергов бўлими бошлиғининг ҳаракатларини баҳоланг. Терговчи қайси тергов ҳаракатини бажарган? Агар тергов бўлими бошлиғининг кўрсатмаси тергов ҳаракати ўтказилгандан бир неча кундан кейии берилган бўлса, терговчи мазкур тергов ҳаракати баённомасини қайта расмийлаштиришга ҳақлими?
[30 балл]

14-масала.
Терговчига эҳтиёт чораси сифатида муносиб хулқ-атворда бўлиш ҳақида тилхат берган айбланувчи Жияновнинг дастлабки тергов органларидан яширингани маълум бўлди. Унинг қаердалигини аниқлаш мақса- дида оиласи яшаётган манзилга келаётган почта-телеграф жўнатмаларини хатлаб қўйиш ҳақида қарор чиқариб, унга прокурордан санкция олган терговчи қарорни ушбу манзилга хизмат кўрсатадиган алоқа бўлими бошлиғига берди ҳамда айбланувчининг оиласи яшаётган манзилга келадиган ҳар қандай ёзишма ҳақида унга хабар беришини талаб қилди.
Хат келиши биланоқ терговчи уни олиб қўйиш ҳақида қарор чиқарди ва қарорни алоқа бўлими ходимларига эълон қилди. Улар иштирокида (икки ходим холислар сифатида, биттаси олиб қўйиш ўтказилаётган муассаса вакили сифатида) хатни олиб қўйиш ҳаракатини ўтказиб, бу тўгрисида олиб қўйиш баённомасини тузди. У тергов қилинаётган жиноят ишига алоқадор ахборот мавжуд бўлган хатларни дастлабки тергов ўтказилаётган жойда кўздан кечирди ва кўздан кечириш баённомасини тузди.
Терговчи тўғри ҳаракат қилганми?  Терговчи шу тариқа қандай далил олиши мумкин? У қандай иш тутиши лозим эди?

[30 балл]

15-масала.
«Тез ёрдам» марказининг шифокори О. Иванов жинсий асосда бир қанча жиноятлар, жумладан қасддан одам ўлдириш жиноятини содир этганликда айбланди. У ўзига тўқ ва обрўли оиладан чиққанлиги (онаси ма- ктаб директори, отаси университет профессори), яшаш жойидан мутлақо ижобий тавсифланганлиги, никохда бўлганлиги, иккита ёш боласи борлиги учун унга қўйилган айблов прокурорда кучли шубҳа уйғотди. Шу боис ҳам О. Ивановга нисбатан суд-психиатрия экспертизаси тайинланди. Эксперт ўз хулосасида синаб кўрилувчида «жиноий мойиллик ифодаланиши мавжудлигини, бундай одамлар томонидан содир этиладиган жиноятлар маънисизлиги, шафқатсизлиги, режалаштирилмаслиги, кўпинча ёвуз, ғайритабиий жинсий жиноятлар ва қотиллик шаклини олишини  қайд этди.
Эксперт хулосасини таҳлил қилинг, у иш бўйича далил,  бўладими, агар бўлса, далилларнинг қандай турига киради, агар бўлмаса, нима учунлигини тушунтириб беринг.

[30 балл]

16-масала.

ИИБ жиноят қидирув вакиллари оператив тадбир ўтказдилар ва тадбир натижасида товламачилик билаи ўзлаштирилаётган пулларни олиш факти тасвирлаган фотосуратга эга бўлдилар. Фотосурат жиноят қидирув бўлинмасидаги материалларга қўшиб қўйилиб, унинг нусхаси эса терговчига берилди.
Терговчи жиноят қидирув вакилидан ушбу фотосурат қандай қилиб унинг қўлига тушиб қолганлигини тушунтириши учун билдирги ёзишни илтимос қилди. Тезкор вакил эса билдирги ёзишдан бош гортди ва ҳужжат билан бирга юбориладиган хатни такдим этиш билан кифояланди.
Жиноят ишини текширгандан сўнг тергов бўлинмаси бошлиги жиноят ишига фотосуратнинг асл нусхасини қўшиб қўйиш ҳақида ёзма кўрсатма берди. Терговчи жиноят қидирув бўлинмасига келиб фотосуратнинг олинганлиги ҳакида баённома тузди, холислар сифагида юридик институтдан келиб стажировка ўтаётганларни кўрсатди, олиб қўйганлик ҳақидаги баённомани жиноят ишига қўшиб қўйди. Фотосуратда жиноий тажовуз предмети тасвирланганлиги учун фотосуратни кўздан кечир тўгрисида ҳамда уни ашёвий далил сифатида ишга қўшиб қўйиш ҳақида ҳам алоҳида қарор чиқарди.
 Жиноят ишида далил борми ва қайси пайтдан бошлаб?  Объект ва далилнинг тури қандай? 
[30 балл]

17-масала.
Терговчида Ўзбекистон Республикаси ЖПКнинг 250-моддасида белгиланган тартибда эҳтиёт чораси сифатида муносиб хулқ-атворда бўлиш ҳақида тилхат олиш қарори чиқарилган гумон қилинувчи шахсга нисбатан амбулатория суд-психиагрия экспертизаси тайинлаш учун асослар мавжуд бўлганлиги боис у тегишли қарор чиқарди ва комиссиявий экспертиза тайинлади.
Тақдим этилган жиноят иши материаллари ва гумон қилинувчининг ўзи билан суҳбатлашган эксперглар бу шахсни вилоят руҳий касалликлар шифохонасига жойлаштириш зарур деб топдилар. Экспертлар гумон қилинувчини кузатиб туришларини ва икки ойдан кейин унинг соғлиги ҳамда ақли расолик ҳолати ҳақида хулоса беришларини терговчига маълум қилдилар. Улар терговчидан стационар суд-психиатрия экспертизаси тайинлаш ҳақида қарор чикаришни талаб қилмадштр ва шунинг учун гумон қилинувчини суд-тиббиёт муассасасига жойлаштириш ҳақида ҳеч ким прокурордан санкция олмади.
Икки ойдан кейин гумон қилинувчини руҳий касалликлар шифохонасидан чиқариб юбориб, бу тўғридаги хулосани терговчига такдим қилишди. Хулосанинг мазмунидан шу нарса англашилардики, гумон қилинувчи ақли расо ва жиноят содир этган пайтда ҳам худди шундай ҳолатда бўлган. Унинг ижтимоий қилмиш содир этган пайтида ақли расо эканлиги ҳақида эксперт хулосасига эга бўлмаганлиги учун терговчи уни айбланувчи сифатида ишга жалб этиш тўғрисида қарор чиқармаган эди.
 Терговчининг ҳаракатларини баҳоланг. Бу вазиятда қандай экспертиза мавжуд?
[30 балл]

18–масала
Ички ишлар ходими, терговчи М. Шота Руставели кўчасидан кетаётганида қарама-қарши томонидан келаётган фуқаро Н.нинг кийимларидаги қон доғлари ва изларини кўриб қолади ва уни тўхтатиб, жиноят содир этганликда гумон қилиниб ушланганлигини маълум қилади ва унга узоқда бўлмаган милиция участкасига боришини талаб қилади. Айни вақтда унинг ёнида жиноят содир этиш қуроли мавжуд деган гумон асосида фуқаро Н.ни шахсий тинтув қилади ва унинг ёнидан топилган пичоқни олиб қўйиб, бу ҳақда баённома тузади. Кейинчалик унинг ҳақиқатдан ҳам жиноят содир этганлиги аниқланиб, унга нисбатан жиноий иш қўзғатилади. Дастлабки тергов жараёнида айбланувчи Н. юқори турувчи прокурорга терговчининг прокурор санкциясисиз тергов ҳаракатлари олиб борганлиги ва мажбурлов чораси сифатида ушлаб туриш чорасини қўллаганлиги устидан шикоят қилади.

Айбланувчи Н.нинг шикояти асослими? 

Тергов ҳаракатларини амалга ошириш жараёнида процессуал хатоликларга йўл қўйилганми? 

Жиноят иши қўзғатилгунга қадар процессуал мажбурлов чораларини қўллаш мумкинми?

[30 балл]

19-масала

Фуқаро Д. Э. Парпиев Тошкент шаҳрида фуқаро Л. Б. Зокировдан автомобиль сотиб олади ва олди-сотди факгини ишончнома билан расмийлаштиради. Ушбу ишончиома сотиб олинган автомобилни сотиб юборишгача бўлган ҳар қандай тадбирни амалга оширишга имкон беради.
Бир оз вақт ўтгач, Д. Э. Парпиевнинг автомобилини олиб қочишган ва автомобиль қисмларга ажратилган ҳолда топилган. Парпиев ўзига етказилган зарарни қоплашни тапаб қилиб ички ишлар органига ариза беради. Бу факт юзасидан жиноий иш қўзгатилди. Терговчи Д. Э. Парпиевда автомобилнинг олди-сотди шартномаси йўқ эканлигига асосланган ҳолда унга етказилган зарарнинг қопланишини рад этувчи қарор чиқаради. Терговчи етказилган зарарни қоплаш ҳақида фақат автомобилнинг эгаси Л. Б. Зокиров талаб қилишга ҳақли эканлигини тушунтирди. Бундай вазиятда Зокировга мурожаат қилиши ва ундан фуқаровий даъво беришини сўраши мумкинлигини маслаҳат беради. Кейин жиноят туфайли етказилган зарарни қоплаш юзасидан олинган маблағни Л. Б. Зокиров Д. Э. Парпиевга бериши мумкин. Д. Э. Парпиев Зокировга бу ҳақда мурожаат қилади, лекин у фуқаровий даъво беришдан бош тортади.
Д Э. Парпиев, Л. Б. Зокиров ва терговчининг ҳаракатларини баҳоланг?
[30 балл]

          20- масала
  Ташландиқ жойдан номаълум шахснинг мурдаси топилади. Эксперт хулосасига кўра, у бугун ўлдирилганлиги маълум бўлади. Бедарак йўқолганларни рўйхати текширилганда топилган мурданинг айрим белгилари (ёши, бўйи) К. исмли шахсга тўғри келади. К.нинг хотини ва қайнисини чақириб мурдани таниб олиш учун кўрсатилганда улар таниб ололмайдилар.

Дастлабки тергов давомида К. хотини билан аҳил яшамаганлиги, хотинини доимий равишда уриб, унга азоб бериб келганлиги, бу ҳақда ички ишлар органи ходимлари ҳам воқиф эканликлари маълум бўлади. К. бедарак йўқолганидан олдин хотинини уриб хомиласини нобуд бўлишига сабабчи бўлган. Бу ҳақда хотинининг аризаси ва экспертиза хулосаси бўлган. К. ҳеч қаерда ишламаган, доимий равишда спиртли ичимлик истеъмол қилган. Тўпланган бундай маълумотлар қотиллик жиноятини К. нинг хотини ва укаси содир этмаганмикан деган шубҳага олиб келади.

Терговчининг версияси топилган далиллар билан борган сари мустаҳкамланиб бораётгандай туюлади. К.нинг хотини ва қайнисига айб эълон қилиниб, қамоққа олинади. Дастлабки тергов охирлаб қолганда К.нинг ҳаёт эканлиги маълум бўлиб қолади. 

Реабилитация асослари мавжудми?

Агар мавжуд бўлса жиноят ишини тақдири қандай ҳал қилинади?
[30 балл]

